COMPOSTELA

m

CONCELLO DE
SANTIAGO

PROPOSTAS DO GRUPO MUNICIPAL DE COMPOSTELA ABERTA PARA A SUA INTEGRACION
NO ORZAMENTO DE 2021

O pasado 19 de febreiro, o grupo municipal de Compostela Aberta remitiulle ao Goberno unha listaxe
de mais de 40 propostas de lifias de traballo sobre os orzamentos municipais de 2021, articuladas ao
redor de tres eixos: politicas sociais; reactivacion e reorientacion da economia; e melloras dos servizos
e equipamentos municipais.

Era un documento de traballo aberto e flexible, ao que o PSOE respondeu 12 dias despois,
maioritariamente rexeitando a abordaxe dos puntos propostos. Na reunion celebrada no dia de onte, 5
de marzo, o grupo socialista reclamou de CA un documento de propostas concretas, coa estimacion da
consignacion precisa, para a sua inclusion nos orzamentos municipais de 2021. A esa peticion daselle
resposta con este documento, que Compostela Aberta volve achegar con animo constructivo,
considerando que inclie cuestions que son perfectamente factibles e que non deberan atrasar o
procedemento para que Santiago conte cuns orzamentos municipais que xa chegan tarde, e que se
terian que ter empezado a negociar hai xa mais de medio ano.

Precisamente o atraso na abordaxe dos orzamentos municipais de 2021 fai que a sUa tramitacién se
achegue no tempo a negociacion do destino dos remanentes municipais de 2020. Ao respecto, o grupo
municipal de Compostela Aberta reclama:

- Que os remanentes de tesouraria de 2020 prioricen as axudas directas para as PEMES,
pequeno comercio e hostalaria, e que o0 grupo de Goberno negocie preferentemente con
Compostela Aberta o destino de ditos remanentes. A partida dos remanentes destinada as
axudas directas aos sectores mais damnificados pola crise da Covid-19 en ningun caso
poderan baixar dos 4 milléns de euros, a cantidade que CA reclamou na negociacion dos
remanentes de 2019.

En canto aos orzamentos de 2021, e seguindo coas lifias de traballo que Compostela Aberta considera
prioritarias € que xa especificou no documento achegado o 19 de febreiro, 0 grupo municipal de CA
reclama:

e REFORZO DAS POLITICAS SOCIAIS
1. Renda infantil: Plano piloto para o primeiro trimestre do ano académico 2021-22 - 270.000 €

No acordo para a aprobaciéon dos orzamentos municipais de 2020 incluiuse o compromiso politico de
pofier en marcha unha terceira lifia de actuacion no que respecta aos dereitos sociais, continuando cos
traballos iniciados na lexislatura 2015 -2019 para impulsar a Renda Basica Infantil, € asumindo tamén o
compromiso de reforzar o persoal encargado da sta xestion para a efectiva aplicacion da mesma.

O grupo municipal de CA ténlle achegado ao Goberno o traballo técnico realizado para a
implementacion da Renda Infantil, a través da necesaria modificacién da ordenanza municipal. Tendo
en conta 0s prazos necesarios para eses pasos previos, solicitamos unha partida de 270.000 euros que
permitiria pofier en marcha un plan piloto da Renda Infantil cara o Gltimo trimestre do ano.

2. Plano de canguraxe - 150.000 € para un programa piloto

Tal e como Compostela Aberta ten reclamado xa no Pleno, o Goberno debe impulsar un Programa
Municipal de Canguraxe, que facilite a conciliacion e a garantia dos coidados, que comprenda un
servizo de atencion a infancia no domicilio ou de acompafiamento; e un servizo con espazos
acondicionados para a atencion en diversos centros civicos, pavillons ou ludotecas, e que priorice as
unidades familiares con menos recursos e con necesidades asociadas a conciliacion. Este programa
poderia desenvolverse en colaboracion con outras administracions, e cunha achega municipal que este
ano debera ser dun minimo de 150.000 euros.

3. Baixada dos prezos dos programas de conciliacion familiar - 50.000 €

As medidas sanitarias asociadas a pandemia non poden seguir servindo de escusa para 0
encarecemento dos programas de conciliacion familiar, como non o0 son noutros municipios da nosa
contorna nos que non se produciu este incremento dos prezos. O encarecemento do servizo non pode
repercutir nas familias usuarias, e por iso reclamamos unha partida que permita que o Concello asuma
0 sobrecusto e as familias paguen as mesmas cantidades que vifian abonando polo servizo antes da
pandemia da Covid.

4. Elaboracién e posta en marcha dun Plan Municipal de Xuventude - 35.000 €

A mocidade é un dos sectores da poboacion mais afectados pola pandemia, e urxe respostas, tamén
por parte da administracion municipal. Reclamamos unha partida de 35.000 euros que permitiria
redactar os pregos para a licitacién dun Plan Municipal de Xuventude, e a posta en marcha dunha
primeira fase. O Goberno debe comprometerse tamén a, nos vindeiros anos, ampliar as dotaciéns para
a mocidade en diferentes departamentos municipais (habida conta da necesidade de politicas
transversais para este colectivo) e do reforzo do departamento de xuventude.

e REACTIVACION DA ECONOMIA

a.

Axudas directas con cargo aos remanentes de 2020

b. Plano de contratacion de musica e cultura ao vivo - 250.000 € d partida de Festas.

Non se solicita unha rebaixa nesa consignacion, senén a reserva dunha partida
especifica para a contratacion directa de grupos de Compostela no ciclo de festas da
cidade, e respectando as recomendacions sanitarias vixentes en cada momento

Plano de vitalidade e bonos de estacionamento para o Mercado de Abastos -
30.000 €. Ademais das campafias precisas para a revitalizacion da praza, reclamamos
a incorporacion deste espazo aos programas de bonos de aparcamento que tén en
marcha o Concello, e previstos orzamentariamente, con diferentes asociaciéns de
comerciantes da cidade.

e MELLORA DOS SERVIZOS E EQUIPAMENTOS MUNICIPAIS

1. Plano de Obras en Centros Escolares de Infantil e Primaria: 1 millén de euros para
acometer actuaciéns de mellora en diferentes colexios, seguindo a auditoria que o grupo
municipal de CA realizou coas ANPAS e que o grupo de Goberno tén a sta disposicion desde
0 pasado mes de outubro. Dentro desas actuacions figurarian:

a.

Pavillon do Quiroga Palacios: no acordo para a viabilizacion dos orzamentos de
2020 contemplouse xa unha partida de 420.000 euros que debe figurar nos
orzamentos de 2021

Ampliacion e remodelacion dos parques infantis nos CEIPS Pio XIlI, Arquitecto
Casas Novoa e CEIP Roxos (50.000 €)

Renovacién de aseos nos CEIPS Arquitecto Casas Novoa, Monte dos Postes, Roxos,
Lopez Ferreiro, Quiroga Palacios, Apdstolo Santiago e Lamas de Abade (30.000 €)
Acondicionamento dunha rampa de acceso a pista traseira do CEIP de Vite, para
facela accesible para as crianzas con mobilidade reducida e acondicionar a zona de
cambiador para crianzas con necesidades especiais (15.000 €)

Instalacion de novo firme no patio traseiro do CEIP Arquitecto Casas Novoa,
arranxo do desnivel da zona de entrada do edificio, reforma do actual patio cuberto,
renovacion do chan e outras actuacions menores no centro (75.000 €)

No CEIP Mestre Rodriguez Xixirei Obras de acondicionamento na entrada do centro
para facela accesible para persoas con mobilidade reducida e tamén evitar que se
provoquen anegamentos (15.000 €)

No CEIP de Roxos, acondicionamento o actual almacén e mellora do asfalto patio
traseiro (15.000 €)

No CEIP Pio XlI, arranxo das pingueiras do pavillén (50.000 €)

Peche das pistas que se usan para os recreos e educacion fisica no CEIP Lépez
Ferreiro (30.000 €)

Primera fase, dun proxecto plurianual,de instalacions cubertas nos CEIPS -
(300.000 €)

2. Zonas cubertas en barrios e parroquias - 500.000 €: Compostela Aberta xa tén solicitado no
Pleno a posta en marcha dun plan para a dotacion de espazos cubertos aos diferentes barrios
e parroquias de Santiago, tendo en conta as necesidades de uso do espazo publico,
evidenciadas nestes tempos de pandemia, e as caracteristicas climatoléxicas do noso
municipio. Nunha primeira fase propofiemos 0 acondicionamento dos seguintes espazos
cubertos
a. Fontifias e Castifieirifio no urbano (que se sumarian a de Santa Marta, xa prevista nos
remanentes de 2019)
b. Marantes e A Peregrina no rural

3. Renovacioén de parquis infantis - 120.000 €
a. Parque infantil da Rua Alexandre Boveda (70.000 €)
b. Parque infantil do CSC da Pontepedrifia (50.000 €)

4. Obras ecosociais:

a. Via Verde - 300.000 €: no caso de non obterse a subvencién do IDAE solicitada para o
acondicionamento do tramo compostelan da Via Verde, o Goberno debe
comprometerse a habilitar unha partida dentro dos orzamentos municipais ou con
cargo aos remanentes de 2020 para que este proxecto, longamente agardado e
desblogueado por fin no pasado mandato, non quede incompleto.

b. Senda Peonil e Ciclable desde Son de Abaixo ata a praia fluvial de Chaian -
445.000 €

5. Infraestructuras deportivas

a. Redaccion do proxecto para unha nova piscina municipal en Santa Marta - 50.000
€ (proposta aprobada por unanimidade no Pleno)

b. Pistas de atletismo de San Léazaro - 300.000 € (mantendo tamén o convenio coa
Universidade de Santiago para a homologacion das suas pistas de atletismo, para a
sua utilizacion polos clubs da cidade)

¢. Redaccion de proxecto para a Cidade da Raqueta: 100.000 €

6. Cuberta para os accesos a Cocifia Econémica de Santiago: 20.000 €

